
ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՂԵԿԱՎԱՐ
ԷԴՈՒԱՐԴ ԱՂԱՋԱՆՅԱՆԻՆ


Ի կատարումն ՀՀ վարչապետի 02.09.2019թ. 
թիվ 02/11.8/40374-2019 հանձնարարականի


Հարգելի՛ պարոն Աղաջանյան,
Ի կատարումն ՀՀ վարչապետի վերոնշյալ հանձնարարականի հայտնում եմ հետևյալը.
ՀՀ կրթության, գիտության, մշակույթի և սպորտի նախարարության կողմից մշակվել և սահմանված կարգով կառավարության նիստի քննարկմանն է ներկայացվել «Գույք հետ վերցնելու և գույք  ամրացնելու մասին» Հայաստանի Հանրապետության կառավարության որոշման նախագիծը (այսուհետ՝ նախագիծ): Նախագիծը՝ ՀՀ կառավարության 13.12.2007 N 1490-Ն որոշման  N 5 հավելվածով սահմանված նորմատիվներին և 09.07.2009թ. N 808-Ն որոշման N 11 հավելվածի 8-րդ կետի 3-րդ ենթակետի պահանջներին համապատասխանության տեսանկյունից դիտարկելու կապակցությամբ, տեղեկացնում եմ, որ միջնակարգ հանրակրթական և նախնական (արհեստագործական) մասնագիտական ուսումնական հաստատությունների շենք-շինություններին ներկայացվող նորմատիվային պահանջները հիմնականում չեն տարբերվում միմյանցից, քանի որ նախնական (արհեստագործական) մասնագիտական կրթական ծրագիրը պարունակում է նաև հանրակրթական բաղադրիչ: Տարածքների առանձին տարբերությունների առկայությունը կարող է վերացվել ներքին փոքր վերակառուցողական աշխատանքների արդյունքում:  
Ինչ վերաբերում է նշված նախագծի ընդունման արդյունքում հետագայում լիցենզիայի վերաձևակերպման անհրաժեշտությանը, ապա տեղեկացնում եմ, որ այն իրականացվում է ՀՀ կառավարության 13.12.2007թ N 1490-Ն որոշման N 5 հավելվածով սահմանված նորմատիվների և 09.07.2009թ. N 808-Ն որոշման N 11 հավելվածի 8-րդ կետի 3-րդ ենթակետի պահանջներին համապատասխան փաստաթղթերի (իրավաբանական անձի անվամբ համապատասխան գրանցում իրականացված անշարժ գույքի օգտագործման վկայականի և  տարածքների վերաբերյալ տեղեկանքի) հիմքով:
Միաժամանակ, հարկ է նշել, որ ներկայումս «ՀՀ կրթության և գիտության նախարարության Երևանի հ. 6 արհեստագործական պետական ուսումնարան» պետական ոչ առևտրային կազմակերպություն ուսումնարանն իր գործունեությունն իրականացնում է ուսումնարանին ամրացված ք. Երևան, Աջափնյակ վարչական շրջան, Լենինականի 3 հասցեում գտնվող ուսումնական վթարային շենքում: Ուստի ելնելով ուսումնական շենքի ներկայիս վթարային  վիճակից և հետագայում ուսումնական շենքի փլուզումից խուսափելու, ինչպես նաև ուսումնական գործընթացն անխափան կազմակերպելու նպատակով ՀՀ կրթության, գիտության, մշակույթի և սպորտի նախարարության կողմից  առաջարկվել է Երևանի հ. 185 հիմնական դպրոց պետական ոչ առևտրային կազմակերպությանն ամրացված  Երևան քաղաքի, Աջափնյակ վարչական շրջանի, Բեկնազարյան փողոցի հ. 5 հասցեում գտնվող ուսումնական մասնաշենքից 1532.6 քառ. մետր ընդհանուր մակերեսով տարածքը հետ վերցնել և սահմանված կարգով ամրացնել ուսումնարանին:

Հարգանքով՝                                      
ԱՐԱՅԻԿ ՀԱՐՈՒԹՅՈՒՆՅԱՆ

